
Haare Ka Sahara Hai Tu
Bhakto Ka Rakhwala Hai Tu
Jag Mein Tera Naam Uncha Khatu Ke Shyam

Ghar Ghar Mein Mere Shyam Tera Naam Ho Gaya
Jaate Hi Khatu Bigda Mera Kaam Ho Gaya

Matlab Ka Hai Sansar Koi Kaam Na Aaye
Jhoothe Hain Rishte Saare, Karte Sabhi Dikhave
Sancha Hai Rishta Shyam Sabse Prem Ye Kare
Jab Baba Tere Saath Phir Tu Kaahe Ko Dare
Bas Ek Jhalak Dekha Dil Gulaam Ho Gaya
Jaate Hi Khatu Bigda Mera Kaam Ho Gaya

Girte Hue Ko Mere shyam Tum Uthate Ho
Haare Ke Sahare Yun Hi Nahi Kahaate Ho
Deeno Ki Laaj Baba Bachata Hi Rahega
Aata Hai Leele Chadhke Aata HI Rahega
Setho Ke Seth Ho Ye Charcha Aam Ho Gaya
Jaate Hi Khatu Bigda Mera Kaam Ho Gaya

Jab Sabne Chhoda Baba Shyam Tu Sahara Tha
Beta Samajh Ke Paala Main Kismat Ka Mara Tha
Chinta Main Kya Karu Ye Baba Saath Rehta Hai
Tujhsa Nahi Sandeep Ye Har Baar KEhta Hai
Ab Hello Hai Chhod Jai Shree Shyam Ho Gaya
Jaate Hi Khatu Bigda Mera Kaam Ho Gaya

